
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՆՈՅԵՄԲԵՐԻ 8-Ի N 1269-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1. Արդարադատության նախարարություն
	09.03.2022

	
	01/27.0.01/10038-2022

	Առարկություններ չկան:
	Ընդունվել է

	2. Ֆինանսների նախարարություն

	22.02.2022թ.

	
	01/11-1/2949-2022

	Առաջարկություններ չկան:
	Ընդունվել է

	3. Տարածքային կառավարման և ենթակառուցվածքների նախարարություն ադատության նախարարություն
	21.02.2022թ.

	
	ԳՍ/21.1/4203-2022

	Առաջարկություններ չկան:
	Ընդունվել է

	4. Ոստիկանություն
	10.02.2022թ.

	
	1/21/15573-22

	Նախագծի 1-ին կետի «ե» ենթակետի 2-4-րդ պարբերություններով կանոնակարգված են նախազորակոչային, զորակոչային տարիքի և պարտադիր զինվորական կամ այլընտրանքային ծառայության զորակոչված կամ օրենքով սահմանված կարգով պարտադիր զինվորական ծառայությունից ազատված կամ պահեստազորում հաշվառված քաղաքացիներին անձը հաստատող փաստաթուղթ տրամադրելու կամ հաշվառելու համար անհրաժեշտ փաստաթղթերը: Մինչդեռ պրակտիկայում լինում են դեպքեր, երբ լրացել է քաղաքացու զորակոչային տարիքը, սակայն նշանակված է վերափորձաքննություն 27 տարին (օրենքով նախատեսված դեպքերում 35 տարին) լրանալուց հետո: Նշված անձանց անձը հաստատող փաստաթուղթ տալու կամ հաշվառելու հետ կապված գործողությունները և պահանջվող փաստաթղթերը նախագծով սահմանված չեն, ուստի այս առումով առաջարկվում է նախագծում կատարել համապատասխան լրացում: Առաջարկվում է նախագծի 1-ին կետի «ե» ենթակետի 3-րդ պարբերության մեջ «լինելու» բառից հետո լրացնել «կամ վերափորձաքննության» բառերը: 
	Չի ընդունվել 

Գտնում ենք, որ կարիք առկա չէ, քանի որ նախ ժամկետային առումով «ե»  ենթակետում նախատեսված են «Զինվորական ծառայության և զինծառայողի կարգավիճակի մասին» ՀՀ օրենքի 23-րդ հոդվածի 4-րդ և 8-րդ ու 29-րդ հոդվածի 4-րդ մասերը, որոնք վերաբերում են վերափորձաքննությանը, և երկրորդ՝ վերափորձաքննության մասին նշումները (ժամկետը) կատարված են լինում զիվորական գրքույկում:

	Նախագծի 1-ին կետի «ե» ենթակետի 4-րդ պարբերության վերաբերյալ հայտնում ենք, որ միան «զինվորական գրքույկ» ներկայացնելու պահանջ սահմանելը պրակտիկայում առաջացնում է խնդիրներ: Նման ձևակերպումը առաջ է բերում քաղաքացիների դժգոհությունը այն հիմնավորմամբ, որ օրենսդրությամբ սահմանված է միայն զինվորական գրքույկ ներկայացնելու պարտականություն, մինչդեռ, միայն զինվորական գրքույկի առկայությունը բավարար չէ հիշյալ գործողությունները կատարելու համար, այլ դրանում պետք է համապատասխան նշում՝ զինվորական ծառայության հետկապված պարտավորություններ չունենալու վերաբերյալ (օրինակ՝ պահեստազորումհաշվառված լինելու և այլն): Նշվածով պայմանավորված՝ այս առումով ևս առկա է համապատասխան լրացում կատարելու անհրաժեշտություն, քանի որ պետք է հատկացվի, թե զինվորական գրքույկում որ նշումների առկայությունը կարող է հիմք հանդիսանալ հիշյալ գործողությունները կատարելու համար:   
	 Ընդունվել է


	5. Ազգային անվտանգության ծառայություն

	22.02.2022

	
	11/173

	Առաջարկություններ չկան:
	Ընդունվել է

	6. Վարչապետի աշխատակազմի պետաիրավական վարչություն

	18.03.2022

	
	02/10.3/8340-2022

	Նախագծի 1-ին կետով զինապարտ քաղաքացիներին անձնագիր կամ նույնականացման քարտ տալու կամ փոխանակելու կամ ըստ բնակության վայրի հաշվառման գործողությունների կատարման համար սահմանվող պահանջներում, 
ի թիվս այլնի, նախատեսվում է նաև պարտադիր զինվորական ծառայությունից ազատված կամ պահեստազորում հաշվառված քաղաքացու դեպքում՝ ազատված կամ պահեստազորում հաշվառված լինելու վերաբերյալ նշումներով զինվորական գրքույկի կամ սահմանված կարգի 13-րդ կետով նախատեսված տեղեկանքի ներկայացման պահանջ: Առաջարկվող կարգավորումից ստացվում է, որ զինվորական ծառայությունից ազատված լինելու դեպքում պետք է ներկայացվի առանձին փաստաթուղթ:
Նշվածի համատեքստում հարկ է նկատել, որ նախագծի նախաբանում՝ դրա ընդունման համար որպես իրավական հիմք վկայակոչված օրենքներում պարտադիր զինվորական ծառայությունից ազատված լինելու վերաբերյալ նշումներով փաստաթղթի ներկայացման պահանջ նախատեսված չէ: Փոխարենը՝ վերջիններով նախատեսված է պահեստազորում հաշվառված լինելու վերաբերյալ նշումներով փաստաթղթի ներկայացման պահանջ: Զուգահեռաբար, վկայակոչենք «Զինվորական ծառայության և զինծառայողի կարգավիճակի մասին» օրենքի օրինադրույթն առ այն, որ պահեստազորում հաշվառվում են հիշյալ օրենքով սահմանված դեպքերում պարտադիր զինվորական ծառայությունից ազատված քաղաքացիները: Հետևապես, հիշատակված և նախագծի իրավական հիմքն ապահովող օրինադրույթների համադիր ուսումնասիրությունից ստացվում է, որ վերջիններիս կողմից պահեստազորում հաշվառված լինելու վերաբերյալ նշումներով համապատասխան փաստաթղթի ներկայացման պահանջի սահմանմամբ արդեն իսկ վերանում է պարտադիր զինվորական ծառայությունից ազատված լինելու փաստը հավաստող առանձին փաստաթղթի ներկայացման պահանջի սահմանման անհրաժեշտությունը:
	Չի ընդունվել 

«Պաշտպանության մասին» ՀՀ օրենքի 20-րդ հոդվածի 2-րդ մասի 1-ին կետի համաձայն՝ ՀՀ ոստիկանության մարմինները պարտավոր են զինապարտներին անձնագիր, նույնականացման քարտ տալու կամ փոխանակելու (բացառությամբ օտարերկրյա պետություններում բնակվող պահեստազորում հաշվառված կամ սույն օրենքի 21-րդ հոդվածի 7-րդ մասի 1-ին կամ 3-րդ կետի համաձայն՝ զինվորական հաշվառումից հանված անձանց), ըստ բնակության վայրի հաշվառելու կամ հաշվառումից հանելու գործողությունները կատարել նրանց զինվորական փաստաթղթերում համապատասխան զինվորական կոմիսարիատի կողմից զինվորական հաշվառման վերաբերյալ նշումների առկայության դեպքում` Հայաստանի Հանրապետության կառավարության սահմանած կարգով:
[bookmark: _GoBack]Տվյալ պարագայում՝ որոշման նախագծում նշվել են համապատասխան զինվորական փաստաթղթերը և դրանցում անհրաժեշտ նշումները:


	Նախագծի 1-ին կետով նոր խմբագրությամբ տրվող «ե» ենթակետում հղում է կատարվում «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 21-րդ հոդվածի 7-րդ մասի 1-ին և 3-րդ կետերին: Մինչդեռ, հարկ է նկատել, որ մատնանշված օրինադրույթներն առկա չեն վկայակոչված օրենքում: Հետևաբար, իրավակիրառ պրակտիկայում այն տարընկալումների տեղիք կտա: 
	Ընդունվել է



